
 

STUDENT RIGHTS, RESPONSIBILITIES, AND REGULATIONS 

Rijikuul im Mama im Baba ro, 
 
Aoleb rijikuul ro ilo Auburn School District ewōr aer māroñ im eddo. Eiten aoleb 
māroñ im eddo kein rej ikijen ejelok kalijōklok, kejbārok, im kauteej.  Kajojo yiō, 
bukōn eo enaaj kadiwōj im kōmman bwe rijikuul, jinen/jemen ak rilorlorjake ro, 
rijerbal ro, im armij in jukjuk in bed eo ren māroñ loe kakien im wāwein ko bukōn 
eo ear karōki ikijen madmōde mwil ko rebwōd im wāwein ko ilo jeje ñan lelok 
kaje ak kajimwe bwōd ko. Jej aikuj bar kwalok melelein māroñ im eddo ko an 
rijikuul ikijen mwilier im lelok kōjellā aoleb yiō kin kakien ko rej aikuj loori ekkar 
ñan bukōn eo ikijen aer kōjerbal uno kajoor ko im arkool im juōn kōjellā kin kaje 
ko renaaj walok kin likjab in loor kakien eo.  
  
Beba in raar jeiki ej bed aoleb māroñ, eddo, im kakien ko ñan rijikuul ro ilo 
Auburn School District.  Kakien kein emōj aer kar webben bwe kajojo rijikuul en 
wōr an kejatdikdik kin juōn jelālokjen eo emōj karōk ñan e eo im enaaj 
wōnmaanlok wōt im ekatak ilo ejelok kabunōnō ilo an katak.  Bōtaab, beba in 
ejjab kobaiki aoleb melele ko rijikuul im baamle ko aer raikuj jelā kin māroñ im 
eddo ko aer.  Ilo aoleben beba in ōr kein lale ko rej kobalok ibben kakien im 
laajrak ko an bukōn ak kōkkaale in jerbal eo an Washington kin aoleb melele 
ikijen mennin kenono in.  Kwomāroñ loe mennin ilo web beij eo an bukōn eo 
amim: www.auburn.wednet.edu ilo Kakien ko an Auburn School District . 
 
Elañe ewōr am kajjitōk kin beba in emōj kawebbene ñan ajedeed, jouj im kirlok 
burinjibōl eo ilo jikuul eo an ajiri eo nejum. 
  

http://www.auburn.wednet.edu/
chrome-extension://mloajfnmjckfjbeeofcdaecbelnblden/http:/www.auburn.wednet.edu/cms/lib03/WA01001938/Centricity/Domain/63/boardpolicieswithprocedures080216.pdf

Mokta jen am jino riit kin māroñ im eddo ko am, kwōj aikuj lale bwe kwōn melele aoleb 
jekjek ko emōj laajraki ilo aoleben beij kein. 
 
Jikuul - melele in "jikuul" ekoba ijoko einwōt: 
• Ilo melan jikuul eo amim im kaju mokta/alikin awa in jikuul; 
• Ilo melan jikuul eo ilo ien ewōr douluul ko jet an jikuul rej kōjerbale jikin jikuul eo ak 

ien an jikuul kōmman makitkit; 
• Ilo jikin ko jet nabōj in jikuul im jikuul ej kōmman an makitkit; 
• Ilo jikin ko jet nabōj in jikuul elañe rijikuul eo enaaj kōmman jorāān ñan mweiuk ak 

men ko jet rej jelet ak kabunōnō jerbal ikijen lelok jelālokjen; ak 
• Ilo waan itotak ko an jikuul, ak ilo jabdewōt jikin rijerbal in jikuul eo ej bōk eddo in. 
Māroñ im eddo ko am emōj kalikkar ilo beba kein rej jelet aoleben jikin ko emōj laajraki 

ilōñ. 
 
Rijerbal in Jikuul eo - naan in "rijerbal in jikuul" ekoba rikaki, koonjelōr, burinjibōl, im ritel 
ro an jikuul. Burinjibōl eo emāroñ jitōñ bar juōn ritto bwe en makitkit einwōt juōn rijerbal 
an jikuul einwōt secretary ro, rijibañ rikaki ro, im rikareo ro an jikuul. 
 
Katak ikijen mwil - jabdewōt jerbal rijerbal in jikuul eo enaaj kōmman kin juōn bwōd in 
mwil. Kakien 3241   
 
Kamakit ilo Jidrimkij – Juōn rikaki, ritel in jikuul, ak rikattōr baj eo enaaj jidrimkij an 
kamakit ak jolok rijikuul kinke ewōr un ko ej tōmak ke rijikuul eo ekauatata ilo tōre eo ak 
ien ko tokelik ñan e make, rijikuul ro jet, ak rijerbal in jikuul eo ak ñe enaaj kakkure ien 
kilaaj, makitkit, ak jerbal in lelok jelālokjen ilo tōre eo ak ien ko tokelik.  Mennin ejjab koba 
katak ko raar jab kōmman ilo ien kadu ñe rikaki ak bar juōn rijerbal in jikuul eo ear kajjeoñ 
lelok katak ko jet ikijen mwil ñan jibañ an rijikuul eo tōbare mwil ko rej kōtmeni. 
 
Jerbal in Kajimwe - ekoba wāwein ko emōj an douluul an jeban ra ko ak board of director 
ro kamelim im jerbal ko jen rijerbal in jikuul eo ñan kōmman bwe joñan ko rekkar ikijen 
kwōn im loor kakien ko ekkar ñan lelok katak ko rej jibañ rijikuul ro ren jab jemlok.  Elab 
uuni rijikuul ro kin eddo ko aer ikijen jelā kabōjrak er make jen jorāān im lolorjake er make; 
bōtaab kaje, jidimkij in kamakit, jejbāān ekadu joñan, jejbāān aitok joñan, im baer enaaj 
kōmman elañe ekkar.  Rijikuul renaaj bōk kaje ko kin mwilier ñe renaaj kametak ak kamijak 
armij ilo mōn jikuul eo ak ilo makitkit ko an jikuul - jekdoon ñe mwil kein raar kōmman ilo 
jikin ko jet nabōj in mōn jikuul eo. Jerbal in kajimwe ekoba kamakit jen jikuul etan in 
"jejbāān" ak "baer".  Im bareinwōt, kemejmej bwe rijikuul ro renaaj rubwe kakien ko 
remāroñ naaj ripoot er ñan mōn bōlijmāān.  Kakien 3241 
 
Kaje im/ak Jerbal in Kajimwe enaaj walok ñan mwil ko einwōt: 
1. Kakkure jerbal in lelok jelālokjen im 
2. Kakkure māroñ , mweien, im kejbārok eo an ro jet; ak 
3. Rubwe kakien ko 
 
 
 

https://drive.google.com/file/d/0B5-fS_YQuo8ZYnNiLWFnb3Q0VG8/view
https://drive.google.com/file/d/0B5-fS_YQuo8ZYnNiLWFnb3Q0VG8/view

Mol ko kin Lale Kilaaj ko, Wāwein Kajimwe Mwil, ak Kaje ko 
Kakien ko ñan mwilin rijikuul ej aurōk ñan kejbārok juōn mejatoto eo emman ñan katak. 
An rijikuul eo makoko in loor kakien ko emōj jeik ñan kwalok wāwein an jikuul eo kōmane 
jerbal ko an enaaj wōr unin an bōk kaje ak wāwein kajimwe mwilin.  
 
Mokta jen an etal juon jejbāān an ien kadu ak ilo jikuul, juōn rijerbal in jikuul aikuj mokta 
kajjeoñ juōn ak wāwein ko jet ikijen katak in mwil ñan jibañ an rijikuul eo ioon mwil ko 
kōtmeni.  Im bareinwōt, mokta jen lelok jabdewōt jejbāān ak baer, men kein ruo renaaj 
walok: (1) renaaj ba waj ta unin am jejbāān; (2) renaaj lewaj am ien ñan kamelele kin unin 
am kar kōmane men eo ñan juōn rijerbal in jikuul eo. Enaaj etan mennin juōn ien roñjak 
jinoin tata ibben rijikuul eo.   Ilo ien roñjak eo jinointata, rijerbal in jikuul eo aikuj lelok ien 
bwe rijikuul eo en kebaak jinen/jemen. 
 
Rijerbal in jikuul ro rej aikuj lelok juōn kōjjelā kin jejbāān ak baer in ilo jeje ñan rijikuul eo 
im jinen im jemen ilo aer kaju lelok ñan er, ilo meel, ak ilo email, im enjab rumij lok jen 
juōn raan in jikuul ālikin ien roñjak eo jinointata ibben rijikuul eo ilo WAC 392-400-450. 
 
Ewōr kain wāwein jejbāān im baer im rej: 
Jejbāān 

o Jejbāān iloan mōn jikuul - Kwōj jāde ñan jikuul bōtaab emōj kamakit kwe jen 
kilaaj eo/ko ekkā am bed ie. 

o Jejbāān ilo ien kadu - Emōj kamakit kwe jen jikuul lok ñan 10 raan. 
o Jejbāān aitok ien - Jejbāān eo aitok jen joñoul (10) kajimwe raan in jikuul.  Juōn 

jejbāān eo aitok joñan eban lle jen aitokin juōn trimester ak semester in jikuul 
im eban lelok ilo kaje eo an juōn armij make bebe ijelokin bwōd ko emōj laajraki 
ilo kakien ko rej bed iumwin "Jejbāān, Bōjrak, im Kaje eo an juōn armij make 
bebe." 

Jidimkij in Baer - Emōj an juōn rijerbal in jikuul kamakit kwe jen jikuul bwe ewōr un ko 
remman ñan tōmak ke am bed wōt ilo jikuul emāroñ kōmman jorāān ñan rijikuul ak 
rijerbal in jikuul ak juōn kamijak elab joñan enaaj kakkure madmōdin jelālokjen.  Juōn 
Jidimkij in Baer enaaj oktak ñan bar juōn wāwein katak iloan raan ko 10. 
Baer - Kwōj emakit jen jikuul kin am likjab in jab jāde ilo juōn tōre aitok ak ejab lablok jen 
joñan juōn tōōm in jikuul.  Ewōr wāwein eo ñan kaitoklok am jako ñan juōn yiō ekkar ñan 
bwōd ko rellap jen joñan. 
 
Koba lok ibben māroñ ko an kajojo armij emōj karōki ilo kien ak kakien ko an bukōn eo, 
rijikuul ro rej bed ilo bukōn eo ewōr aer jejjet in māroñ im eddo.   
 

Māroñ ko an Rijikuul 
 
• Uteej kōttōbar in jelālokjen ilo juōn mōn jikuul eo ejelok jorāān ie im erreo; 
• Jelālokjen jokwun wōt juōn ibben kōttōbar ko an bukōn; 
• Ejelok kalijōklok ñan jelālokjen im ilo aoleben madmōd in jelālokjen anemkwōj jen 

kalijōklok ekkar ñan joñan an armij eo mweie ak jeramōl, ribōroro, rimarre ak jab, 
kōrā ak emaan, lal eo ej itok jene, ewōr, kabuñ, kōlar in kilier, lal ko rej itok jene, yiō, 
ñe raar diwōjlok jen tarinae kin utamwe ak rej ritarinae wōt, ñe rej kōnaan kōrā ak 

emaan im wāwein aer kwalok ñe er kōrā ak emaan, ñe ewōr utamwe ilo ānbwinier 
ak kamelij, ak ñe rej kōjerbal kidu ñan jibañ tel er kinke ewōr utamwe ibbeir; 

• Lale ak bōk rekoot in jikuul ko aer ilo awa ko remman ilo jikuul ñe enaaj kajjitōk; 
• Jokwun wōt juōn im jimwe an rijerbal in jikuul lale aoleb im anemkwōj an rijikuul jen 

an wōr bwōd in jerbal im jorāān im metak ñan ānbwinier; 
• Anemkwōj jen abañ ko rejjab jimwe im jejjet ilo aer bukōt jelālokjen ilo ien aer bed 

iumwin onake an bukōn eo; 
• Jerbal in kajimwe ko reban jemlok ilo an jab teru ak rumuj mōñā kijen rijikuul ebwe 

ōn ko ie;  
• Kejbārok jen etale im kabōjrak ko ejelok unier; 
• Māroñ ko relab emōj laajrak ilo jemenei eo ilo WAC 392-400-215, bedbed ioon joñan 

ko emōj aer karōki ikijen awa, jikin, ak wāwein kōjerbal māroñ kein im jokwun wōt 
juōn ibben jerbal ko ñan kōmman bwe en kwōn im jejjet jerbal in lelok jelālokjen loan 
wōt joñan ko emōj an kakien ko karōki, ekoba māroñ ñan:  

Anemkwōj in kenono im jeje; aein doon ilo aineman; kajjitōk ibben kien im 
rikwelok ro ñan wāwein kajimwe abunōnō ko; Anemkwōj in kabuñ im ñan 
kōmman bwe en ejelok kabuñono ak abañ ko jen douluul ko jet; im bōk 
kwonāān ilo ien kōmman kakien ko rejelet er im ebbōk katak kin kakien ko 
rejelet er, kobalok ibben ien etali ko im oktak in kakien ko ikijen 
kōkōmanmanlok mwilin ak kaje ko im wāwein aer lelok kaje ko; 

• Kōmman ial ko rekkar in kenaan kin lemnak ko ilo kōmman kobban katak ko; 
• Bed ilo douluul ak kamiti in kakabiloklok im lelok rejañ ikijen rijikuul im māroñ ko an 

rijikuul; 
• Lelok kajjitōk, abañ, im abunōnō ñan ritel ro an jikuul im māroñ ñan uaak ko remōkaj; 
• Kenono ibben rikaki ro, koonjelōr ro, ritel in jikuul ro, im rijerbal ro jet ilo mōn jikuul 

eo ilo awa ko rekkar; 
• Bōk kwōnāān ilo makitkit ko an jikuul, bedbed ioon kapeel ko rej aikuji ñan aer dreloñ 

douluul eo; 
• Anemkwōj in kālet rijikuul ro mōttaer ñan jea in obija ko an rijikuul im aer māroñ in 

jijet ilo jea ko; 
• Jelā ta aikuj ko an katak eo, ebbōk melele im jelā wāwein an kureet ko naaj kōmman; 
• Māroñ im jimwe ko an jitijen ro emōj kalikkar ilo Jemenei eo an Amedeka im 

Washington State im oktak ko; im 
• Melele ko aoleb yiō kin kakien ko an bukōn in jikuul eo ikijen rijikuul, katak ko ñan 

mwilin, im māroñ ko aer. 
 

Māroñ im Eddo ko jet 

Mo ko ikijen Kabunōnō, Kakwōr im Kamijak - Bukōn in ej jurake juōn jikin bukōt 
jelālokjen eo ejelok uwata ie ñan aoleb rijikuul, rijerbal, ro rej bōk kwonaer, im ro rej 
letok menin jibañ, ejelok kabunōnō, kakwōr, im kamijak. ―Melele in kabunōnō, kakwōr, 
im kamijak ej einwōt jabdewōt menin jeje ak bija, bareinwōt jabdewōt kein jerbal ko rej 
ajedeed ilo mejatoto; meñe ilo naan ak ilo kōmman e, bareinwōt ak ej bōjrak ilo juōn 
eo ej kwalok an kōnaan kōmane men eo bedbed ioon juōn iaan wāwein ko ilo RCW 
9A.36.080(3), (einwōt ia eo ej itok jen e, kōlar in kilir, kabuñ eo aer, wōn ro nukun, lal 



5 
 

ta eo rej itok jene, ñe armij eo emaan ak kōrā, wāwein an koba ibben juōn, im bareinwōt 
ñe elōñ an juōn utamwe in komelij ak anbwin); ak wāwein ko jet, ñe manit rōt kein rej: 

A.   Kakkure ak kametak juōn rijikuul ak kakkure men ko mweien; ak 
B.   Elab an jelet ak kabañ an juōn rijikuul katak; ak 
C.   Elukkun jab bōjrak, ikutkut, im lab jen joñan ke ej kōmman kakwōr ak 
      kamijak mejatoto in jijkuul; ak 
D.   Elab an jelet im kakkure kwōn in jerbal ko an   
      jikuul eo.   Kakien 3207  

 
Anemkwōj in kwalok lemnak - Anemkwōj in kwalok an juōn rijikuul lemnak ej juōn men 
aurōk ilo jelālokjen iumwin juōn kien eo ej kōtlak an armij ro an anemkwōj.  Rijikuul ro 
remāroñ wōnmaanlok im kwalok lemnak ko aer ilo jeje ak kenono ilo mōn jikuul eo, 
bōtaab makitkit kein renjab kakkure makitkit im jerbal ko ilo jikuul eo. Ejjab melim an 
rijikuul kanijnij ilo ruum in kilaaj ko aer im bareinwōt iloblej einwōt ien kwelok ko an 
rijikuul. Kakien 3220  
 
An Rijikuul Nuknuk - Kejbārok juōn jikin katak eo elaeoeo im kōmman bwe en ejelok 
jorāān ej walok im ejmour eo an aoleb rijikuul rej mōttan men ko raurōk tata ibben ritel 
ro rej beke jikuul.  Wāwein nuknuk an rijikuul ro enaaj bedbed wōt ioon kakien ko jen 
ritel ro an rijikuul im ewōr kejatdikdik ke: 

A.   Juōn mennin kauwatata ikijen ejmour ak kwōn aikuj walok ilo nuknuk ko an rijikuul 
ak jekjekin rijikuul eo 

      ekoba an māroñ mōttan juōn kumi in kakkure ak drike jet armij; 
B.  Enaaj wōr jorāān ewalok ñan men ko mweien jikuul jen wōt nuknuk ko an rijikuul 

eo; ak 
C.  Enaaj wōr bōjrak ilo makitkit ko ikijen bukōt jelālokjen jen wōt  

 nuknuk ko an rijikuul ak jekjekin rijikuul eo.  
Jabdewot rijikuul eo enaaj rube kakien in enaaj etal kajjitōk ñane im jinen im jemen bwe 
en kōmani kajimwe ko rekkar im im enaaj wōr katak in kajimwe ñe ejab kōmani.  Kakien 
3224   
Melele ko an rijikuul eo make im wāwein etale ko - Rijikuul ro joñoul emen aer yiō im 
laplok ewōr aer māroñ in noji jen aoleb ilo bukōn eo an jikuul ke ear kakōlkōl ak ebbōk 
uno ñan nañinmij ko an jiroñ im likao.  Rijikuul ro joñoul jilu aer yiō im laplok ewōr aer 
māroñ in noji beba ko rej kwalok ke rej ebbōk jibañ ikijen aer ebbōk uno kajoor ko, dren 
in kadōk, ak nañinmij in kamelij. Bōtaab, rijikuul ro rejab aikuj katmāne an lukkun bañ 
ajedead melele ilo aer kōjerbal jibañ ko an jikuul einwōt kein jerbal kabeel ko, lakar, im 
mweiuk ko jet. Kakien eo an bukōn ej lukkun kameleleiki kakien kein ikijen aer etale 
rijikuul im men ko mweier, lakar ko, im ien kajjitōk in im/ak ak kalbuuj rijikuul jen ro rej 
kabin kakien ko ak Child Protective Service (CPS). Ilo wāwein kein, kakien eo an bukōn 
enaaj einwōt RCW 26.44.030. Melele ko relablok kin kwōn, etale ko, im kadkad ko an 
bukōn eo ibben obiij ko an kien kwomāroñ loi ilo Kakien 4310. 
 
 
 
 

https://drive.google.com/file/d/0B5-fS_YQuo8Zc2Vxd0luM1FZZXc/view
https://drive.google.com/file/d/0B5-fS_YQuo8ZMndfMDJib1gyVkU/view
https://drive.google.com/file/d/0B5-fS_YQuo8ZTzAyaGJaY2NxZW8/view
https://drive.google.com/file/d/0B5-fS_YQuo8ZTzAyaGJaY2NxZW8/view
https://drive.google.com/file/d/0B5-fS_YQuo8ZU3VETUJ3ajRmMGs/view

Kejatdikdik kin Mwilin Rijikuul im Kaje ko Rekkar  
 
Laajrak in men kein remāroñ lablok aer kamelele ilo Kakien 3240, ijelokin ñe emōj 
kwalok bar juōn melele: 
Kautiej Kakien Eo im Māroñ ko an ro Jet - Ej an rijikuul eo eddo einwōt juōn jitijen ñan 
lale kakien ko an Amedka, state eo an Washington, im kakien ko an jukjuk in bed eo. 
Rijikuul eo enaaj kauteej māroñ ko an ro jet ilo ien jikuul, ilo melan jikuul eo, ilo aoleb 
makitkit ko an jikuul, iloan wa ko waan jikuul ak iumwin ritel ro an jikuul eo.  
  
Loor Kakien ko - Aoleb rijikuul rej aikuj bokake aoleb kakien ko emōj jeiki ñan kōmman 
bwe en kwōn makitkit ko an bukōn eo im kajjitōk, katak, im enaan ko jen rijerbal in bukōn 
eo. Kin un eo an Kakien 3240 im laajrak in, naan eo "rijerbal in bukōn" ekoba aoleb ritto, 
ekoba ro koontrak im jibañ ro emōj kamelim bwe ren lale makitkit ko an rijikuul. Likjab in 
loor men kein enaaj kōmman bwe en wōr kaje. Aoleb rijikuul renaaj bokake katak ko 
rekkar jen bukōn in jikuul eo im ro rej jutak ikijen jikuul eo kin rubrub kakien ko.  
 
Mwil ko rekakkure Ien - Rijikuul eo eban lab an kakkure aineman ilo an jelā im melele 
im/ak kakkure mweien jikuul ñan jabdewōt makitkit an jikuul.  Juōn kamelele kin mwil rōt 
ko rej loe rekakkure ien rebed ilo Kakien 3240.  
 
Bwōd in Mwil elap an oktak im emake wōt - Bwōd in mwil ko rej make wōt ekoba mwil ko 
ewōr kauwatata im/ak māroñ jelet kakkure in mōn jikuul eo. Rubrub kakien ilo wāwein in 
emāroñ jemlok ilo juōn jejbāān aitok ak baer kin bwōd eo kein kajuōn an rijikuul eo.  Emōj 
lewaj laajrakin waan joñok ko ilo Kakien 3241. 
 
Kōjerbal ak Ejjōb Tobacco im Mweiuk ewōr Tobacco ie - Emo an rijikuul kōjerbal tobacco 
ak mweiuk ko ewōr tobacco ie ilo melan jikuul eo ak ilo makitkit ko an jikuul ijoko jet.  
Emāroñ wor bakiiñ ñe ewōr rubrub in kakien in an state. Kakien 4215 
 
Uno kajoor ko remo/Arkool - Jabdewōt rijikuul eo enaaj (a) kōjerbal, ejjōb, wia kake, ak 
kadōk jen uno kajoor ko, arkool, ak uno ko jet ñan jāniji mantin; (b) emo iumwin kakien 
ñan kōjerbal, ejjōb, wia kake, ak kadōk jen uno kajoor ko ekar jab kamelim jen taktō eo 
an; ak (c) emo iumwin kakien ñan kōjerbal, ejjōb, wia kake, ak lelok ñan bar juōn armij, 
uno kajoor ko ilo melan jikuul eo, ak ilo jikin ko jet jikuul eo ej kōmman an makitkit ie 
enaaj wōr kaje ñan e.  Kajimwe ko emāroñ lelok rijikuul eo ñan ro remāroñ jibañ ukōte 
kin mōjno eo an, liakeloke lok ñan mōn bōlijmāān ñe ekkar, im/ak jejbāān ak baer jen 
jikuul.  Emāroñ wor bakiiñ ñe ewōr rubrub in kakien in an state. Kakien 2121 
 
Kamelele in Wāwein lelok Kaje ko - Emōj lelok bwe rijerbal in jikuul ren lemnak kin 
wāwein ko ilo ien aer lale katak in mwil ñan rijikuul: lelok ien madmōd ñan rijikuul; 
kōmman katak ko rekkar ñan manit ko aer bwe en wōr ien an aoleb rijikuul ro tōbrak ilo 
mour ko aer make im katak ko aer; loloorjak bwe en ejelok kalijeklok ilo aer lelok katak 
eo; lelok katak ko ilo wāwein ko rej uaake aikuj im kajoor ko an rijikuul ro, jibañ rijikuul 
ro ioon mwil ko kōtmene, im likit rijikuul ro iloan kilaaj ruum ko aer kin joñan eo 
emāroñ; lelok jibañ ikijen jelālokjen ñan rijikuul bwe ren kadedelok katak ko aer ilo 
ejelok bōjrak, kōmman ien an rijerbal in jikuul, rijikuul ro, im baamle ko aer jerbal ibben 

https://drive.google.com/file/d/0B5-fS_YQuo8ZYVFiWGZkdW4zVjQ/view
https://drive.google.com/file/d/0B5-fS_YQuo8ZYVFiWGZkdW4zVjQ/view
https://drive.google.com/file/d/0B5-fS_YQuo8Za0lVNHRDTk5DeWs/view
https://drive.google.com/file/d/0B5-fS_YQuo8ZYnNiLWFnb3Q0VG8/view
https://drive.google.com/file/d/0B5-fS_YQuo8ZLS1QakI4dXc2ZGM/view
https://drive.google.com/file/d/0B5-fS_YQuo8ZVGxaai1tRVdDbTQ/view


7 
 

doon ñan loloorjake an jejjet ien an rool ñan kilaaj eo an ālikin an kar jebāān ak baer; im 
lelok juōn mejatoto in katak eo ekwōn im wōr jibañ ñan aoleb rijikuul. 
 
Ilo aoleb wāwein enaaj wōr kaje, jenaaj kajjeoñ kir jinen/jemen ak rikejbārok mokta jen 
ak ilo ien eo wōt kaje eo enaaj kōmman, ekoba jabdewōt kojjelā ilo jeje aikuj im ekkar 
iumwin kakien ko.   
 
Koba lok ibben melele ko ikijen kaje ko, ritel in jikuul ro remāroñ lemnak kin wāwein lelok 
kaje ko jet—ekoba burokraam ko ñan kadriklok ien kajenolok rijikuul jen an bed iloan 
kilaaj. Bukōn eo ej rejañ kōjerbal wāwein ko jet ñan lelok kaje ñe ekkar im jimwe bwe en 
māroñ jab kauatata im en kwōn mejatoto in jikuul eo ñan an rijikuul katak. 
   
Koba lok ibben kaje ko jen jikuul, ritel in jikuul ro rej aikuj kōtmene ñe aikuj wōr bakiiñ kin 
jorāān ko raar walok. 
  
Uuni ak kōjerbal Wāwein lelok Kaje ko 
Emōj kōtmene ke ritel ro an jikuul renaaj lelok kaje ñan rijikuul eo kin waan joñok in bwōd 
ko ilal loan wōt kajojo joñan aitokin kaje eo, jino jen kaje eo alikkar kadede im kalikar ñe 
ewōr men ko rej kadiklok ak kadoiklok kaje bwe ren lablok ak driklok jen joñan aitokin 
kaje eo. Ritel in jikuul ro rej aikuj kōjerbal kabeel in lemnak im iminene ko aer ñe rej lelok 
kaje ñan rijikuul im renaaj ilo joñan māroñ ko aer lelok kaje ko ñan rijikuul ro ekkar ñan 
joñan bwōd ko aer ilo ejelok kalijeklok im ejimwe.  Lemnak im māroñ in lelok kaje eo jen 
ritel eo enaaj lukkun kōmman bwe en jejjet katak im kwōn mōn jikuul eo bwe en ejelok 
mejatoto in kauatata ie, kaje eo ekkar ñan kajimwe mwilin rijikuul eo, im wōnmaanlok in 
jelālokjen eo an rijikuul eo ilo ien aitok.  
  
Kaje ko ilal rejjab bōbrae an ritel ro kōjerbal wāwein ko jet remelim ikijen jejbāān kōmman 
nabōj in jikuul ak baer jen jikuul, ekoba jejbāān iloan jikuul eo.   Joñan aitokin juōn bwōd 
ejjab bōbrae ritel in jikuul eo bwe en kolablok joñan eo, ekoba baer jen jikuul ñe ewōr un 
ñan lelok kaje in ak ñe ewōr kauatata ak elab jen joñan an kōmman jorāān im aikuj baer 
jen jikuul iumwin WAC 392-400-295. Bukōn eo ej kamelim im rejañ bwe rijerbal in jikuul 
eo ren kōmman kwōn ikijen mwil ibben rijikuul ro im jineir im jemeir ekkar ñan mwil ko 
rar rubi, ekoba kwōn ko ñan kadriklok ien jejbāān eo ilo aer bōk kwonaer ilo jibañ, ak kwōn 
ikijen an bōjrak ak jejbāān ak baer eo. Kwōn ko ikijen mwil ko renaaj kamelele bebe in 
jerbal ko an bukōn eo ñan jibañ ukōt mwilin rijikuul ro. Bukōn eo enaaj lelok jabdewōt 
kwōn ikijen mwil ilo juōn kajin ak wāwein eo rijikuul eo im jinen/jemen remelele. 
  
KAJJO KIJEEK: Ñan un ko ikijen an jikuul lelok kaje, "kajjo kijeek" melelein kajjo kijeek ilo 
am kōnaan ak jab kejbārok ak tile mweiuk ko mweien armij ak mweien kien.  "Jab 
kejbārok" melelein rijikuul eo emelele, ak ear kōmane ilo an jab kea kin ta eo enaaj walok 
kin men eo ear kōmane.   AITOKIN:  0-20 Raan in Jejbāān 
 
MANMAN: Ñan un ko ikijen an jikuul lelok kaje, "manman" melelein ñe armij eo ej 
kōmane ak kajjeoñ in manman, jeptak ak dañōte ak kametak ānbwinnin bar juōn armij 
ak kajorāān men eo mweien. Ikijen kamijak ko ilo naan, lale Kabunōnō, Kakwōr im 
Kamijak.  AITOKIN:  0-10 Raan in Jejbāān 

KEJBĀROK KWE MAKE JEN JORĀĀN EWŌR UNIER: Elab ad rejañ bwe rijikuul eo en aikuj 
moktata kamakit e make jen kauatata in jorāān im/ak kir juōn rijerbal eritto ñan jibañ 
mokta jen an bōk kwonaan ilo jabdewōt wāwein ñe ear wōr en ear lelok bein ñan e.  
Bōtaab, ritel eo an jikuul emāroñ kālet in jab lelok kaje ñan rijikuul eo ñe emōj etale un 
eo im ritel eo eloe ke wāwein kein remool: 
• Rijikuul eo im ebed ilo jorāān ak ear loe an bar juōn rijikuul bed ilo jorāān ej kōmane 

wāwein eo ekkar ñan kejbāroke e make ak ro jet; 
• Rijikuul eo ekar kōmane wāwein eo im ritel eo ilo mōn jikuul eo ekar loe ke ewōr 

unin im ekkar an kar kōmane ilo jekjek eo; im 
• Rijikuul eo ekar jab kejjerak, irōj, ak kolablok jorāān eo kin naan ak mwil ien eo wōt 

mokta jen an walok jorāān eo. 
  
Ewōr un ñan kōjerbal ānbwin ilo ien ire ak jorāān im emāroñ jibwe bein armij eo ej ire in 
bōbrae an wōr jorāān, ak kōjebel im debij ruo rijikuul rej ire mae ien rijerbal ro reritto 
retōbar im jibañ. 
  
KAKKURE AK KEJORĀĀN MWEIUK: Kin un ko ikijen an jikuul lelok kaje, melelein kejorāān 
ilo ejelok melim im ilo am kōnaan ñan mweiuk ko an jikuul ak an ro jet (ijelokin kajojo 
kijeek, ilōñ).  AITOKIN:  0-10 Raan in Jejbāān 
 
Kememej: Iumwin RCW 28A.635.060 (1), bukōn in jikuul eo emāroñ debiji kureet, tibloma, 
im beba ko rej kwalok kilaaj im kureet ko an juōn rijikuul ñe ewōr ruwōn rijikuul eo kin 
jorāān ak jako in mweiuk mae ien rijikuul ak jinen im jemen ak rilorlorjake eo emōj an 
kōllāiki wōnāān jorāān ko.  Elañe rijikuul eo emōj an jejbāān ak baer jen jikuul, rijikuul eo 
eban bar dreloñe jikuul mae ien rijikuul eo ak jinen im jemen ak rilorlorjake eo emōj an 
kōllāik aoleben muri eo, ak mae ien superintendent eo enaaj kamelimi.  Elañe jorāān eo 
ear kōmman ilo juōn baj eo waan im jerbal an bukōn eo, rijikuul eo ear jejbāān kin jorāān 
eo emāroñ jab melim an dreloñ ak uwe ilo jabdewōt baj in jikuul mae ien rijikuul eo, jinen 
im jemen ak rilorlorjake eo emōj an kōllāik aoleben muri eo ak mae ien superintendent 
eo enaaj kamelimi. Elañe rijikuul eo ak jinen im jemen ak rilorlorjake eo rejjab māroñ 
kōllāik wōnāān jorāān ko, bukōn in jikuul eo emāroñ lelok juōn burokraam in jerbal ilo 
ejelok wōnāān ñan rijikuul eo bwe en jerbal ie tarin wōnāān an kōllāik jorāān ko.  Ñe 
ededelok jerbal eo, kureet, tibloma, im beba ko rej kwalok aoleb kilaaj im kureet ko an 
rijikuul eo remāroñ duwōjlok.  Jinen/jemen ak rikejbārok eo an rijikuul enaaj an eddo 
jorāān ko einwōt kalikar ilo kakien ko an Washington State. 
 
JUMAE RITEL RO AN JIKUUL: Makoko in bokake kajjitōk, katak, im kamelele ko jen 
jabdewōt rijerbal in jikuul eo ekoba ro rej jibañ ak koontrāāk in jerbal ilo jikuul eo.  
Kōjekdoon ekoba rubrub in nuknuk im nemāmein Kakien 3224 bwe rijikuul eo (ejab 
lukkun meleleiki naan eo) emakoko im kajimwe enaan ko raar etal jen rijerbal eo an 
jikuul. Jumae ritel eo an jikuul emāroñ bar koba kōnaan kōmane mwil ko rej kabunōnō 
im kakkure aineman.  AITOKIN:  0-10 Raan in Jejbāān 
 
UNO KAJOOR KO/ARKOOL IM UNO KO JET REMO:  Emo ejjōb, ebbōk, kōjerbal, kakwōn, 
ak leto letak uno kajoor ko (ekoba marijuana/cannabis), im/ak kein kadrek ko (ekoba 
vape ak bar juon kein kabataat) arkool, im uno ko jet ilo melan in jikuul eo, ak ilo jikin 

https://drive.google.com/file/d/0B5-fS_YQuo8ZTzAyaGJaY2NxZW8/view

makitkit ko an jikuul, ak ilo wa ko waan bukōn eo. Rijerbal in mōn jikuul eo emōj rejañ er 
bwe ren kōmman kwōn in mwil ibben rijikuul eo enaaj kōjerbal ak ejjōb arkool, uno ko 
rekajoor, ak uno ko jet ilo jikuul, ilo melan jikuul eo, ak ilo makitkit ko an jikuul im raan 
ko remāroñ naaj bōjrak ilo an rijikuul eo tōbrak ilo an loor aoleb wāwein ko ikijen 
jelālokjen ak jibañ in.  Koontrāk in emāroñ koba juōn kwōn ñan bōk kwonaan ilo juōn 
etale ibben juōn rijerbal in DASA emōj kamelimi.  Melim in kaduwōjlok melele ko mokta 
jen ien etale eo im ej loore kien ko an DASA im WAC enaaj jerbal kōtaan jikuul im obiij 
eo ej kōmane etale eo.  Bukōn eo ej aikuj an duwōjlok naan in rejañ im jibañ ko an etale 
eo.  Elañe ewōr im rijerbal in jikuul eo ej tōmak ekkar ñan jibañ, kwōn in mwil eo 
emāroñ rejañ bwe rijikuul eo en kadedelok ASD Insight ak bar juōn burokraam in jerbal 
(enaaj aikuj juōn melim). Elañe rijikuul eo ejjab loor kwōn kein ilo koontrāk eo, kejemlok 
in kaje eo enaaj wōnmaanlok.  Aurōk in kalikar ke ilo ien an juōn rijerbal in mōn jikuul eo 
kadriklok joñan ien jejbāān eo an rijikuul ilo an jino ebbōk jibañ- emāroñ koba an 
dedelok juōn joñjoñ in uno ko rekajoor- kakien eo ejab kamelim bwe jibañ kein ren 
kōmman kin katak in mwil an jikuul (RCW 28A.600.410). AITOKIN:  0-20 Raan in Jejbāān 
 
Ilo aoleb waan joñok ko ñe rijikuul eo ej ejjōb ak ajeej ilo melan jikuul ko, ak ilo ien makitkit 
ko an jikuul, ak ilo wa ko waan bukōn eo uno ko rejjab melim iumwin kamelele in im ej 
rubwe kakien eo, juōn ripoot kōmman in rijerbal in jikuul eo enaaj etal ñan mōn 
bōlijmāān. 
 
IRE AK BŌK KWONAAN ILO IRE: 
Ekoba kejjerak, jibañ (ekoba am bed im alooj), im kalablok ire eo, im bareinwōt likjab in 
kabōjrak ire eo ilo ien eo.  KAJE KO:  Lale Manman 
 
BŌK KWONAAN ILO KUMI IN KŌBATA: 
Un ko an jikuul eo lelok katak ekoba: 
• Kōmman, kwalok, ak jiknōl kin bein ak mejen, kenaan ko, bija ko, ak kōkalle ko einwōt 

kamelele ko ilal ekkā aer ekejaak ibben manit ko an kumi in kōbata 
• Jibañ ak uuni mantin kumi in kōbata ko/ak ire im jorāān jen kumi in kōbata, im/ak 
• Kabbok armij bwe ren dreloñe kumi in kōbata eo. 
Bija ak kōkalle ko an kumi in kōbata eo ekoba, ak ejjab ede kein: 
• Nuknuk (ekoba to in loklok juuj, lokor bar, kañōr, ak at ko) rej kōkalle kin kōlar, karōk 

in jeje ko, jain an kōmbani, pija ak jain, im ak jabewōt wāwein ko ñan kalikar an bed 
iumwin ak bōk kwonaan ibben kumi in kōbata eo 

• Kwalok kōkalle in an bōk kwonaan ilo kumi in kōbata eo ilo mweiuk ko mweien 
einwōt nuknuk, beba im omōōk in jikuul, bok in jeje, ak ānbwin, men ko jet. 

AITOKIN:  Jejbāān 0-10 Raan (Baer ak jejbāān aitok joñan kin an bōk kwonaan ilo makitkit 
ko an kumi in kōbata, ejelok kin mwil in men ko jet emāroñ walok iumwin jekjek ko rej 
make wōt). 

 
KABUNŌNŌ, KAKWŌR , AK KAMIJAK: 
Kin un ko ikijen an jikuul lelok kaje, "kabunōnō, kakwōr , im kamijak" ekoba: 
• Kametak, kamijak, ak kakwōr ilo kenono im/ak manman ej juōn rubrub in mwil an 

bukōn Kakien 3207 im laajrak 3207P; 

• Naan im makitkit in ānbwin ko rejjab ruawainene ak ejjab an juōn kōnaan im rej 
kabunōnō ak kakwōr im remāroñ itok lo mantin lōñ, nae kabuñ, nae kōlar in kilin ak 
ijoko armij rej itok jene, ak kin utamwe;  

• Kamijak in kajorāān ānbwin, mweiuk ko, ak kalbuuj ak debij armij eo kwōj kamijake, 
ak jabdewōt mantin eo ej kōmman jorāān ñan ānbwin ak lemnak eo an armij eo kwōj 
kamijake. 

AITOKIN Elementary:  0-10 Raan in Jejbāān 
AITOKIN Jikuul Kein Karuo ak High School:    3-20 Raan in Jejbāān 

 
LŌÑ, ETOTOON, AK NAAN NANA, MAKITKIT IN ĀNBWIN AK MWEIUK: 
Kin un ko ikijen an jikuul lelok kaje, ekoba ak ejab ede kein, lōñ, etotoon, ak naan nana, 
makitkit in ānbwin, ak mweiuk ko rejjab mōttan katak ko remelim ilo jikuul.  Mo in 
"mweiuk" ekoba naan ko ilo cell ak kambiutōr ko, bija, ak ainikien ko rej bed, walok, ak 
itotak ilo tōre eo kwōj bed iumwin onake an ritel ro an jikuul eo.  AITOKIN:  0-10 Raan in 
Jejbāān 
 
KOOT MWEIUK/KOOT: 
Ejjōb mweien bar juōn armij ak mweien bukōn eo, jekdoon jete wōnāān, im ejelok 
melim jen armij eo an im ekōnaan kejekdoon armij eo jen men eo mweien.  Einwōt 
mōttan kaje eo, aikuj naaj kōllā ak karool men eo ak jorāān eo.  AITOKIN:  0-10 Raan in 
Jejbāān 
 
KEIN UROOR KO: 
Rijikuul reban ejjōb ak kōjerbal kein uroor ilo melan jikuul eo ak makitkit ko an jikuul.  
Menin ekoba ñe rijikuul eo enaaj kōmman jorāān einwōt melele iumwin RCW 9A.04.110 
im kwalok juōn mweiuk einwōt kein bu.  Mweik ko im mwil ko rejab dreloñ ilo Kakien 
4210 rej aikuj bed iumwin jikin ko jet, einwōt ekkar.  
 
Jabdewōt rijikuul eo enaaj kajjeoñ ejjōb kein bu ak wōr kein bu ibben ilo melan jikuul eo, 
ilo wa ko waan jikuul, ak ilo jikin an jikuul eo kōmman makitkit enaaj baer jen jikuul eo 
enjab driklok jen juōn yiō (12 allōñ) einwōt kwalok iumwin RCW 28A.600.420, koba kōjellā 
ñan jinen im jemen im mōn bōlijmāān. Superintendent eo an bukōn eo ak eo emōj an 
jitōñe enaaj wōr an māroñ ñan jāniji baer eo an juōn rijikuul ekkar ñan ta eo ear kōmane. 
  
Bukōn in jikuul eo emāroñ bar jejbāān ak baer e juōn rijikuul tarin juōn yiō elañe rijikuul 
eo enaaj kōmman jorāān einwōt an bed iumwin RCW 9A.04.110 im ñe enaaj kwalok 
mweiuk einwōt bu. Baer jen jikuul emāroñ walok ekkar ñan lemnak eo an rijerbal in jikuul 
eo ñe mantin ak jekjek in jorāān im/ak ñe ebar wōr an rijikuul eo bwōd maanlok. 
 
Jabdewōt mwil ebed iumwin ijin emāroñ einwōt manit ko emo ilo kakien im enaaj etal 
enaan ñan bōlijmāān ro.  Jabdewōt mwil ebed iumwin ijin im rej kōjerbal mweien bukōn 
emāroñ jemlok ilo an rijikuul eo jab bar māroñ kōjerbal mweiuk, mweien, ak kein jerbal ko 
an bukōn eo. 
 
 
 

https://drive.google.com/file/d/0B5-fS_YQuo8ZSmtGczJCZTV4am8/view
https://drive.google.com/file/d/0B5-fS_YQuo8ZSmtGczJCZTV4am8/view

Kamelele ko ikijen Jumae 
A. Jejbāān ilo ien ekadu: Jabdewōt jinen/jemen/rikejbārok ak rijikuul ewōr an abunōnō 

kin jejbāān kadu in aikuj lelok jumae eo ñan burinjibōl eo bwe en māroñ wōr jemlokin 
abunōnō in.  

B. Jejbāān Aitok : Jabdewōt jinen/jemen/rikejbārok ak rijikuul eo enaaj abunōnō kin an 
aitok jejbāān in emāroñ kajjitōk, iloan lalem (5) raan ālikin an loe kōjjelā in, juōn 
kwelok ibben burinjibōl eo an jikuul eo bwe en jumae.  Elañe menin ejjab kajemlok 
abunōnō in, juōn ien roñjak aikuj kajjitōk iloan jilu (3) raan in jikuul ālikin kwelok eo. 

C. Baer: Rijikuul eo im/ak jinen/jemen/rikejbārok eo aikuj kajjitōk juōn ien roñjak iloan 
jilu (3) raan in jikuul ālikin aer loe kōjjelā in baer eo. 

Kakien 3241 an bukōn ej kalikar laajrak im māroñ ko ikijen ien roñjak in jumae ikijen katak 
in mwil. 

 
Bar Māroñ in Dreloñ /Dreloñ Elikin an Baer 
Jabdewōt rijikuul eo ear jejbāān ak baer jen jikuul emāroñ bar kanne an beba ñan bar 
dreloñ ilo jikuul eo im kalikkar ta unin an kōnaan bar rol im jikuul im ta unin bwe ren roñjak 
kajjitōk in an; kamool ñan kajjitōk in an rijikuul eo; beba jen jinen ak jemen ñe ejjab armij 
ro raar jibañ rijikuul eo.  Kakien 3241  
 
Kwelok im Bebe kin am Bar Bōk Kwonaam 
Rijerbal eo an mōn jikuul eo aikuj kōmane juōn kwelok kin aer bar bōk kwonaer ibben 
rijikuul eo/ro im jinen/jemen/rikejbārok iloan roñoul (20) raan in juōn jejbāān aitok ak 
baer bōtaab ejjab rumuj lok jen lalem (5) raan mokta jen an rijikuul eo bar dreloñ ak bar 
dreloñ etan ilo jikuul eo ñan kōmane juōn bebe ekkar ñan jekjek ko an rijikuul eo im 
ekoba aer lemnak kake bwōd eo ear kōmane bwe en aitok jejbāān ak baer eo an.  
 
Bebe in aikuj jibañ rijikuul eo bwe en bōk laajrak ko rekkar ñan an kajimwe wāwein eo 
ear kōmman bwe en jejbāān ak baer. Im bareinwōt, rijerbal eo enaaj kōmane laajrak ko 
rekkar ñan kōmane bebe eo im ebbōk melele jen rijikuul eo im jinen/jemen/rikejbārok 
ñan loloorjak ekkar ñan manit ko aer. 
 
Ilo an bar kōmane bebe in aer bar bōk kwonaer, rijerbal in jikuul eo aikuj lemnak kin an 
kadriklok ien an rijikuul eo jejbāān ak baer, ak bar jet wāwein kajimwe mwil im wāwein 
ko jet rej jibañ an tobrak an rijikuul eo katak im kejbārok an rijikuul eo bōk kwonaan im 
jejjet bwe en kadiwōjlok. 
Juōn bebe kin aer bar bōk kwonaer ejjab binej jenkwan juōn kajjitōk in bar kadreloñe 
etan ilo jikuul eo. 
 
 
  

https://drive.google.com/file/d/0B5-fS_YQuo8ZYnNiLWFnb3Q0VG8/view

Kakien ko jet ikijen Mwilin Rijikuul 
 
Jāde  - Rijikuul ro raikuj jāde ñan aoleb kilaaj ekkar ñan awa ko aer ijelokin wōt ñe ewōr 
aer melim in jako.  Kakien 3121 
 
Kilōk jikin jikuul eo - Jikin jikuul eo ilo bukōn in Auburn enaaj wōr ien an kilōk bwe aoleb 
rijikuul ren bed wōt ilo jikin jikuul eo jen ien eo raar itok ñan ien eo renaaj bar rol.  Kakien 
3242 
 
Rijikuul im Mweiuk in Leto letak enaan- Ilo aer bed ilo melan jikuul eo ak ilo aer jāde ñan 
jikin ko jet ewōr an jikuul eo makitkit, rijikuul ro rejjab aikuj kōjerbal kein jerbal kabeel ko 
aer make ilo manit eo enaaj lelok kauatata ñan jimwe in katak ko, kakkure mejatoto in 
jikin katak, ak rubwe māroñ eo an juōn armij jab ajedeed melele ko an:  
A. Kein jerbal kabeel ko renaaj jo im jerbal wōt mokta im ālikin raan in jikuul im ilo ien 

an rijikuul eo mōñā in raeleb, elañe ewōr jorāān elab ak emōj lelok melim jen ro rej 
bōk eddo in jikuul eo.  

B. Rijikuul ro reban jilkinlok, kajedeed, lale, ak ejjōb bija, text maāej ko, email ko, ak 
men ko jet retebil. Rijikuul eo enaaj rubwe kakien kein enaaj wōr kaje ñan e ekoba 
jejbāān ak baer jen jikuul, im jolok an māroñ boktok mweiuk rōt kein ñan jikuul eo. 
Bareinwōt, rijerbal in jikuul eo emāroñ bōk mweiuk in an rijikuul eo ñe ewōr an 
melele, ak emāroñ etale mweiuk eo im enaaj karoole wōt ñan jinen im jemen ak 
rikejbārok eo. Kobban im pija ko im rej rubwe kakien ko renaaj etal ñan mōn 
bōlijmāān.  

C. Rijikuul ro rej aer eddo in mweiuk ko rej boktok ñan jikuul. Bukōn eo an jikuul eban 
bōk eddo ñe ejako, emōj koote, ak ejorāān mweiuk eo rijikuul eo ej boktok ñan jikuul.  

D. Rijikuul eo ej aikuj in loor aoleb kakien ko jet obiij eo an jikuul enaaj kawebbene ilo 
wāwein kōjerbali mweiuk rōt kein. Kakien 3245 

 
Kōjerbal Jerbal in Jibañ kabeel ko (Electronic Resources) 
Buñtōn ko emōj jeiki ñan jibañ Electronic Resources Kakien 2022 an Auburn School 
District (ASD) im ñan lemaanlok kōjerbal in kein jerbal kabeel ko ilo ejelok jorāān im 
rekkar ñan lobōlej kōtaan rijikuul im rijerbal. Electronic resources ko an network eo 
ekoba kein jerbal ko ewōr aer to wea ak ejelok im ekoba mweiuk ko kōbwebweier, bael 
ko im jikin kakwōni, e-mail, im kobban internet. Aoleb jerbal in network eo, jekdoon ñe 
letokin bukōn in jikuul eo ak kein jerbal eo am make, rej aikuj jibañ jelālokjen im ekatak 
ko im rej jokwun wōt juōn ibben kōtōbar eo an bukōn in jikuul eo. Māroñ eo eliktata ej 
an rijerbal in jikuul eo ikijen kālet ñāāt im wāwein an rijikuul ro māroñ kōjerbal kein 
jerbal electronic ko aer make ilo melan ko an jikuul.  
  

https://drive.google.com/file/d/0B5-fS_YQuo8ZZUdhMkRXRjNyUjQ/view
https://drive.google.com/file/d/0B5-fS_YQuo8ZelBRX1J5UWl1TEk/view
https://drive.google.com/file/d/0B5-fS_YQuo8ZelBRX1J5UWl1TEk/view
https://drive.google.com/file/d/18v68XK1G-m9RD0lAJ8TdO2J9JagBpQ5g/view
https://drive.google.com/file/d/0B5-fS_YQuo8ZZ2dfT3NrMUNBWDA/view

KŌMANE...  JAB KŌMANE…  

• Kejbārok im jab kajedeed login im 
password ko am ilo network eo; 
ukōti password ko ekkar ñan 
kakien ko an bukōn eo. 

• Kōmman bael ko, burojāāk in kein 
jerbal kabeel ko, bitio ko, web beij 
ko im podcast ko ilo am kōjerbal 
jibañ ko an network eo rej ellā 
ioon jelālokjen im ekatak ko. 

• Bōk kwonaam ilo blog ko, wiki ko, 
kōjellā ak bulletin board ko, site im 
drouluul ko kwomāroñ jeje ak 
kenono ibben ro jet ilo mejatoto 
im rej jibañ jelālokjen im ekatak 
ko. 

• Kōmman melele ñan pod cast ko, 
e-mail, im web beij ko rej jibañ 
jelālokjen im ekatak ko. 

• Kalikar am kile ia ko ilo Internet ak 
jikin ebbōk melele ko jet online 
kwar kōjerbal ñan ebbōk am 
melele. 

• Jab kajedeed melele ko am make, 
ekoba aoleben etam, atorej in 
mweo mōm, im talebon nōmba ko 
ilo website ko, blog ko, podcast ko, 
bitio ko, site ko an social media, 
wiki ko, e-mail, ak likit melele kein 
ilo jabdewōt kein jerbal kabeel. 

• Jab kajedeed melele ko an ro jet 
jen jabdewōt jikin ebbōk melele ko 
online elañe kwonaaj mokta bōk 
melim ñan am aji. 

• Kōjjelāik ro rej bōk eddo in jikuul 
elañe ewōr melele im enaan ko 
rekauatata ak rejekkar kwonaaj 
ioon online. 

• Kōjerbal akkaun ko an ro jet. 
• Kōjerbal ilo ejelok melim kambiutōr 

ko, network ko, ak kein jerbal 
kabeel ko im aoleb melele ko emōj 
kakwōn er ie. 

• Kamijak ak kabunōnō ilo online, 
kabunōnō ak ajeej meel ko ewōr 
mantin drike doon ak kejdat, ekoba 
kōmman kōjak ak kwalok naan ko 
ikijen kalar in kilin im ria armij eo im 
men ko jet rejekkar. 

• Kajedeed, jilkin, ak kakwōn melele 
ko remāroñ kōmman kauatata ñan 
ro jet.  

• Kōmman mwil ko rejekkar, remo ilo 
kakien ko, ak rej jemlok ilo an ASD 
likjab ak muri. 

• Kabe ak kōmman kabe in kein jerbal 
electronic ko ak burokraam in 
software ko; ejelok oktak jen koot. 

• Dreloñe ijoko ejelok melim, 
kajorāān, ak illik kij in kambiutōr 
einwōt virus, worm, im men ko jet 
rej ukōt hardware, software, im 
kein jerbal in etale ko. 

• Dreloñe, upload ak kabelok, 
download ak kanne, kakwōn ak 
kajedeed bija ko retonoon, retebil, 
ak men ko jet rej kwalok an kōrā im 
emaan ioon dron. 

• Kōjerbal kein jerbal kabeel ko an 
ASD ñan kamweie kwe make, 
kabbok jibañ in bijnij ak jibañ ilo 
jabdewōt wāwein. 

• Kōmman oktak in baat ak mōttan 
kein jerbal kabeel ko an bukōn eo 
ilo ejelok jejjet in melele mokta lok 
jen obiij eo ej bōk eddo in kein 
jerbal kabeel ko. 

• Download, kabe, ak bar kōmman 
bōnbōn ko an bukōn, bōnbōn ko 
ewōr mōttaer, im/ak kakwōn in 
bōnbōn ko an ASD. 

En ejelok an rijikuul im rijerbal ro kejatdrikdrik ikijen an jab ajedeed melele ko aer ñe rej 
kōjerbal network eo an bukōn eo. Ewōr an ASD māroñ in lale, etale, kabe, bar etale, im 
kakwōn ilo an ejelok kōjjelā mokta lok ikijen melele im kōjerbal jabdewōt kobban 
network eo an bukōn eo. 
 
Kwomāroñ etale aoleben kobban Buñtōn ko emōj Kawebbeni ñan Kōjerbal ikijen 
Electronic Resources http://www.auburn.wednet.edu/aup. 
 

Jouj im lale: www.auburn.wednet.edu/aup ñan 
Acceptable Use Procedures for Electronic Resources (Kajin Belle) 

Recursos Electrónicos ( Kajin Spanish) 
Электронные ресурсы (Kajin Russia) 

Електронні ресурси (Kajin Ukrain) 
Kein Jerbal ak Men ko Jet Rej Computer ak Electronic Resources (Kajin Majōl) 

 
 
Uno ko Rijikuul eo ej bōk ilo jikuul 
Kakien ko an Washington ej KŌMMAN bwe rijerbal in jikuul ren bōk melim ilo jeje im 
melele ko jen jinen im jemen/rikejbārok eo im taktō ak rikōmman ñi mokta jen an lelok 
jabdewōt uno, jekdoon ñe uno ko aikuj melim ilo jeje jen taktō ak jen mōn wia ko, ñan 
rijikuul ro.  Kamelele ko jen taktō eo ak rikōmman ñi eo ej aikuj kwalok unin an rijikuul eo 
aikuj in bōke uno eo ilo awa in jikuul ko.  Ej kakien an bukōn in jikuul eo ke ñan an jikuul 
eo māroñ lelok uno kein ñan rijikuul eo ilo awa in jikuul ko ej kinke rijikuul eo enjab jolok 
an raan in jikuul im en māroñ bed ilo makitkit im katak ko jet an jikuul eo.  Ñe ekkar, rejañ 
taktō ak rikōmman ñi eo bwe en karōk ien an rijikuul eo bōk uno eo bwe rijikuul eo enjab 
bōk uno ko ilo awa in jikuul ko. 
 
Uno ko im rej aikuj bōk ilo jikuul rej aikuj in itok ñan obiij eo ilo men eo nien jen jikin kauno 
eo ibben kamelele ko jen jikin kauno eo im en kwalok etan rijikuul eo, etan taktō eo, etan 
uno eo, im joñan uno eo aikuj in bōke. 
 
Melim ñan beba in uno ko rebed ilo obiij eo an jikuul im bar ilo elōñ obiij ko an taktō im 
rikōmman ñi ro ilo Auburn.  Elañe enaaj jako beba in, juōn beba im melim jain jen taktō 
ak rikōmman ñi im jinen ak jemen rijikuul eo emāroñ bar jerbal.  Kamelim jikuul eo ñan 
an lelok uno ñan rijikuul enaaj ñan ien eo wōt ekkar, im en jab aitok jen yiō in jikuul in.  
Kakien 3416 
 
Waan itotak an Rijikuul 
Unin an wōr kakien ko ñan wa ko waan jikuul ej ñan kalikkar mwil ko emman joñaer ñan 
kōmman mejatoto in aineman im ejelok kabunōnō ñan rijikuul ro ilo aer uwe ilo wa kein 
ñan im jen jikuul im makitkit ko an jikuul. Ejelok rijikuul enaaj bōk kaje ko ak bōjrak ak 
driklok māroñ in uwe ilo wa ko waan jikuul elañe ewōr ruwōn im ewōr ien etale bwōd eo 
an.  Rijerbal in mōn jikuul ro wōt emōj kamelim er remāroñ lelok kaje ko ak rejañ jejbāān 
in māroñ ko an rijikuul eo ñan uwe ilo wa ko waan jikuul. 
 

http://www.auburn.wednet.edu/aup
http://www.auburn.wednet.edu/aup
https://drive.google.com/file/d/0B5-fS_YQuo8ZT2o0SjB5MEFpOTQ/view

Rikattōr wa ko waan jikuul ekkā aer lelok naan in ekkōl ko im lelok ien bwe rijikuul eo 
enana mwilin en kōkōmanman mwilin.  Kōjjelā eo jinoin tata ej kōmman bwe kwōn jelā 
kin mwilin rijikuul eo nejum, bōtaab bedbed ioon joñan nana in men eo ear kōmane 
remāroñ ukōt lemnak im jab jejbāān e.  Ripoot eo kin men eo kein karuo ear kōmane 
emāroñ lelok jilu raan in an jejbāān rijikuul eo; kein kajilu, lalim raan in jejbāān; kein 
kemen enaaj jejbāān eo aitok joñan.  Ilo jet ien, ñe enaaj walok mwil ko renana jen joñan, 
emāroñ wōr jejbāān ilo ien eo wōt.  Kālet eo ñan kōmane menin ebed ibben Director of 
Transportation.  Jejbāān ko rej koba māroñ ko ilo AOLEP baj ko waan Auburn School 
District, ilo jibboñ, raeleb, im makitkit ko ālikin jikuul. Kakien 2162 
 
Aoleb kakien kein ijin renaaj jelet aoleb rijikuul ro im rej kōjerbal wa ko waan bukōn in 
jikuul eo ilo aer iuwe ñan im jen jikuul im makitkit ko an jikuul: 
1. Ilo ien kanne, ekto, ak itoitak, rijikuul eo ej bed iumwin onake eo an rikattōr baj eo, 

im rijikuul eo ej aikuj in bokake rikattōr eo aoleb ien. 
2. Rijikuul eo enaaj uwe wōt ilo baj eo emōj kwalok ñan e elañe ewōr melim in uwe ilo 

juōn bar baj jen burinjibōl ak armij eo ej bōk eddo in aoleb wa ko waan jikuul.  
(Burinjibōl ro renaaj etale ibben rikattōr eo ñe ewōr jea rebellok mokta jen aer 
kamelim an wōr oktak ilo baj ko im reban lelok beba in uwe ilo baj ñan ro rejañin kar 
uwe ilo baj elañe ewōr "jikin jijet ejjab kauatata.") 

3. Emo an rijikuul ro kanijnij im kōmman makitkit ko rejekkar iloan baj ko, im ilo jikin 
kōttar im ektak im ekto ko. 

4. Ijelokin wōt bwebwenato ibben rijikuul ro jet, rijikuul ro rej aikuj in kōkōmanman 
mwilier loan baj eo einwōt ñe rej bed iloan kilaaj ko aer. 

5. Emo an rijikuul eo duwōj jen baj eo ijelokin wōt ijo aikuj to ie ñe ejelok melim ilo jeje 
jen burinjibōl eo ak armij eo ej bōk eddo wa ko waan jikuul. 

6. Rikattōr baj eo emāroñ kālet jea eo rijikuul eo enej jijet ie aoleb ien elañe rikattōr baj 
eo ak armij eo ej bōk eddo in wa ko waan jikuul enej kamelim an jānij jea eo an. 

7. Mōnā loan baj ejjab melim. 
8. Emo an rijikuul ro jokbej loan baj eo ak jen window ko loan baj eo. 
9. Emo an rijikuul ro kattil im kōbataat im ebbōk kein kōbataat im kein kattil ko ñan 

loan baj ko. 
10. Emo an rijikuul kabellok window in baj ko ñe ejelok melim jen rikattōr baj eo; rijikuul 

eo ejjab melim in kato ānbwinnin jabdewōt ien (einwōt bein, neen, bōran, etc.) ñan 
nabōj in baj eo, ien an baj eo ettōr ak bōjrak. 

11. Emo an rijikuul ro ebbōk ñan loan baj ko men ko remāroñ kakkure rijikuul ro jet, 
einwōt alaal, men ko rebidodo aer rub, bu, men ko rekañ, kiaj ko, kabokbok, im men 
ko jet. 

12. Rijikuul ro remāroñ in bōk wōt kein kejañjañ ko im remāroñ in bed ioon ak kōtaan 
neen im eban kōmman abañ ilo ien an rijikuul uwe im to jen, einwōt flute, clarinet, 
trumpet, violin, im men ko jet.  

13. Menin mour, tokake, iik, ak bao ko rejjab melim in uwe ilo baj eo ijelokin wōt menin 
mour ko kōjerbali ñan jibañ. 

14. Jikin etetal eo iloan baj eo ej aikuj melak jen book ko, mweiuk ko, im aoleb men ko 
mweien rijikuul ro, ijelokin ñe emōj an rikattōr eo, burinjibōl, ak eo ej bōk eddo in 
wa ko waan jikuul kamelimi. 

15. Rijikuul ro reban kōjerbal talebon cell ko ñan aer kōmman ak ebbōk call ilo aer bed 
ilo baj eo ijelokin ne rikattōr baj eo enaaj kamelim. Rijikuul ro reban kōmman bitio 

https://drive.google.com/file/d/1FaQfIp4bLRHzTxwyl-1odoSrmkILN6OJ/view

ak bija ilo aer bed ilo baj eo. Rijikuul ro remāroñ kōjerbal kein jerbal kabeel ko, 
einwōt tablet ko im men ko jet kin headphone ko, im ejjab kabunōnō ak kabañ 
rikattōr ak bajinjea ro. 

16. Emo an rijikuul ro kamad ak kabunōnō rikattōr eo ilo an kenono ñan e ilo ejelok uun 
ak binej an lale ial ko ñe ej ettōr. 

17. Rijikuul ro rej aikuj in jijet wōt ilo ien an wa eo emakit im rejjab aikuj duwōj dreloñ 
ilo wa eo mae ien baj eo emōj an bōjrak. 

18. Rijikuul ro rej aikuj in uwe ilo baj eo ilo juōn wāwein eo emman im mōkaj im bed ijo 
emman an rikattōr baj eo loe aoleb ien. 

19. Rijikuul ro remāroñ etetal ilo ial lebleb eo imaan baj eo elañe emōj kalikkar ke eban 
wōr jorāān im emōj aer bōk melim jen rikattōr baj eo. 

20. Rijikuul ro rej aikuj emakit jen mweo mōn ñan tōbar jikin kōttar baj eo lalim (5) minit 
mokta jen awa in an baj eo emakit. 

21. Ilo jikin kōttar baj eo, rijikuul ro renjab jutak iloan ial eo im renjab uun doon, renjab 
kamakit doon, im renjab kakkure men ko mweien ro jet belakin jikin kōttar baj eo.  
Aolep ien, rej aikuj in kejbārok wōt im emman mwilier ilo aer kōttar an baj eo itok. 

22. Rijikuul ro rej aikuj etetal tōrerein ial leplep eo ñan im jen jikin an baj ektak rej aikuj 
etatal ilo ial eo ebidodo ñan er ilo tu anmiiñ in ial leplep eo im jitlok ñan wa ko rej 
itok.  Menin ej bar jelet rijikuul ro im rej to ilo jikin an baj ektak ilo jota. 

23. Elañe enaaj wōr iduñ, rijikuul ro rej aikuj in loor wāwein ko raar katakin er ñe ewōr 
iduñ ilo jikuul einwōt aer kōmman ilo ien kamelmel ko. 

24. Jinen im jemen rijikuul eo ej kakkure baj ko waan jikuul rej bōk eddo eo in kōmane 
jorāān ak kōllā wōnāān jorāān eo ñan bukōn eo an jikuul eo. 

25. Rijikuul ro rej aikuj in kajju ñan im jen jikin an baj ektak im ejelok bed bajjōk ak 
kōmman jerbal ko kōtaan ijo raar to ie im mweo. 

26. Kōjerbal laser ak teeñki meram ilo wāwein eo euteejtata in rubrub kakien ej bed 
iumwin kilaaj C jorāān ko. 

Kememej:  Jabewōt rijikuul ej kōjerbal wa ko waan bukōn in jikuul eo ej aikuj in bokake 
aoleb kakien ko an state im bukōn eo ej jokwe im jikuul ie ilo an uwe, to, ak itoitak ilo wa 
eo waan bukōn eo.  Ro rej rubwe kakien kein remāroñ lelok er ñan douluul ko jet ejjab an 
jikuul ñe bwōd ko aer ekoba makitkit rej rubwe kakien ko. 
 
Kamera ko ñan Lale Melan eo 
Ñan kalablok kejbārok eo an rijikuul im rijerbal ro, kamera ko renaaj elaak ilo aoleb mōn 
jikuul ko ilo Auburn School District im iloan baj ko waan jikuul. Kamera ko rej elaak loan 
im nabōj ekkar ñan kein jerbal ko ilo kajojo jikuul. Jain ko ilo kajojo mōn jikuul ko ewōr 
melele ko relablok.  Kakien 6550 
 
Kabunōnō kōtaan kōrā im emaan 
Elañe ejjab ruwainene manit in lõñ ko kwōj lelok ñan bar juōn armij ilo naan ak makitkit, 
enaaj wōr ruwōm ikijen kabunōnō kōtaan kōrā im emaan. Juōn rijikuul eo ewōr en ear 
kōmman kabunōnō ko kōtaan kōrā im emaan ej aikuij kōjjelāik lok rikaki, burinjibōl, ak 
obiij eo an rijerbal ro ilo ien eo emōkajtata, ñe ekkar, im enjab mijak bwe eban wōr ruwōn. 
Abunōnō ko ikijen kabuōnō ak lōñ ko kōtaan kōrā im emaan renaaj etal ñan rijerbal ro 
rekkar ñan aer kōmman jerbal in etale.  Ñe ewōr am abunōnō ak kajjitōk kin etale in jouj 
im kirlok (253) 939-4317. Kakien 3205, Kakien 5011 
 

https://drive.google.com/file/d/0B5-fS_YQuo8ZTXdHcTA5MWMxdlk/view
https://drive.google.com/file/d/0B5-fS_YQuo8ZQjNRem9LN3Qtdnc/view
https://drive.google.com/file/d/0B5-fS_YQuo8ZSmx1VjM2bDE4WlE/view

Emo kōjerbal uno kajoor ko ilo jikuul eo 
Kōjerbal ak ebbōk uno kajoor ko im/ak kōjerbal ak ebbōk dren in kadōk ilo joko jikin jikuul 
ak ilo makitkit ko an jikuul rejjab melim im rekauatata. Kakien 3241 
 
ENAAN KO KIN EJELOK KALIJŌKLOK 

Bukōn in Jikuul eo an Auburn ej loor aoleb kakien ko an federal im ejjab kalijōklok kin 
joñan yiō an armij; kōrā ak emaan; kōlar in kilier; tōmak; kabuñ; lal ko rej itok jene (koba 
kajin); kōrā ak emaan; ñe rej kōnaan kōrā ak emaan im wāwein aer kwalok ñe er kōrā ak 
emaan; ñe raar duwōjlok jen tarinae kin utamwe ak rej ritarinae wōt; ñe ewōr utamwe ilo 
anbwinier ak komelij; kōjerbal kidu ñan jibañ tel er kinke ewōr utamwe ibbeir; im joñan 
wōt juōn an lelok jibañ ko ñan Boy Scout ro im douluul ko jet an jodikdik im emōj jitōñ er. 
Kajjitōk ko ikijen loor laajrak ko remāroñ kajju ñan: Daman Hunter at (253) 931-4932, Title 
IX Officer im Section 504, ADA, im Civil Rights Compliance Coordinator. 
 
KŌJJELÃ KIN AER MÃROÑ ELO TAKTŌ IN KAMELIJ IM/AK JIBAÑ KIN KŌJERBAL UNO KO 
REKAJOOR ILO HIGH SCHOOL 

Auburn School District ej kile ke bwe kimin māroñ in bōk kōttōbar in jelālokjen, kim aikuj 
jab lewaj wōt katak ko kwōmāroñ bōk kwonaam im rebin, kim aikuj bar lewaj juōn 
edreklok emourour ikijen lemnak, am bed lobōlej; kadriklok abañ ko nae edreklok im 
katak; im lelok jibañ ko ikijen bed lobōlej/lemnak ñan rijikuul.  Ekkar ñan obiij eo an U.S. 
Department of Health and Human Services, juōn ilo lalem ajiri im ritto rej ioon jorāān in 
nañinmij in kamelij ilo yiō in jikuul ko aer. Jorāān in ejmour in kamelij elab, einwōt mwil 
ko rej kōmman bwe juōn en make kajorāāne ak bōk mour eo an make, relablok, elabtata 
ibben jodrikdrik ro.  
 
Ñan ajiri ro im abunōnō in nañinmij in kamelij ko aer rejab loi ak unoiki, elabtata ro kōtaan 
12-17 yiō, joñan jorāān jen uno ko rekajoor, buromōj, bōk mour eo an make relablok, im 
kōmman jorāān ko jet ikijen ejmour im kadriklok an emman mour ko aer.  Buromōj eo ke, 
ewōr joñan 60% lablok in rijikuul rejjab ebbōk jibañ in taktō ko rej aikuji kin mijak ak 
lemnak ko an armij ak aer jab māroñ bōk jibañ kein. Ñan ro rej ebbōk jibañ, tarin ruo 
mōttan jilu rej ilo jikuul wōt. 
 
Im kin menin, lale ejmour in kamelij eo an rijikuul, bukōn eo ej lelok bwe aoleb koonjelor 
in ejmour in kamelij an jikuul, im rijerbal ro ewōr aer kabeel ikijen bōbrae/jibañ, im rej 
koontrāk ibben obiij ko ilo bukōn eo, bwe ren jibañ jet rijikuul ilo jikuul ko amim.   
 
Ekkar ñan Kakien eo an State of Washington, jodrikdrik ro rej joñoul jilu im rittolok 
remāroñ kajjitōk im ebbōk jibañ jen likin hospital ilo ejelok melim jen jineir/jemeir (RCW 
71.34.530).  Melelein menin kamelim jen jinen/jemen ikijen jibañ kein reban kajjitōk jen 
ibben bukon eo ñan rijikuul ro 13 ak rittolok aer yiō.  Kamelim enaaj aikuj ñan aoleb 
rijikuul bwe ren ebbōk jibañ ilo jikuul eo im redriklok jen joñan yiō ñan kamelim in. 
 
Lelok jerbal in jibañ in koonjel ilo jikuul ejjab juōn kallimur ñan jerbal in koonjel ko rejjab 
jemlok wōnmaanlok ak raitok aer kōmman.  Rijerbal in obiij renaaj jerbal ibben koonjelor 
in jikuul ñan kaurōk jerbal in lemaanlok ko an rijikuul ro aikuj ko aer rej jelet jemlokin 

https://drive.google.com/file/d/0B5-fS_YQuo8ZWDctd0ZYMWFCQUk/view
http://apps.leg.wa.gov/RCW/default.aspx?cite=71.34
http://apps.leg.wa.gov/RCW/default.aspx?cite=71.34

katak ko an rijikuul eo im wāwein ko jet ilo an bōk kwonaan.  Men kein renaaj jerbal eo 
ekkar im ñe ewōr kein jerbal in jibañ kein.  Rijikuul ro kin aikuj ko rellab ak bar aikuj ko jet 
renaaj lemaanlok ñan nabōjin jikuul eo.  Elañe rijikuul eo nejum ej jerbal ibben juōn 
koonjelor in obiij im kwōj tōmak enaaj aurōk jibañ ko ilo jikuul bwe en tōbrak ilo jikuul - 
ak ñe kwokōnaan kenono kake lemaanlok eo ilo etan rijikuul eo nejum ikijen jibañ in 
koonjel - jouj im kebaak koonjelor eo an jikuul eo am.  

